ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

------ հոկտեմբերի  2014 թվականի  N -------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
        «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը ո ր ո շ ու մ    է. 

      1. 2014 թվականի հոկտեմբերի 25-31-ը «ՌեԱնիմանիա» Երևանի 6-րդ միջազգային անիմացիոն կինոփառատոնի կազմակերպմանն աջակցելու նպատակով «ՌեԱնի-մանիա» Երևանի միջազգային անիմացիոն կինոփառատոն» հասարակական կազմակերպությանը որպես նվիրաբերություն տրամադրելու համար Հայաստանի Հան-րապետության մշակույթի նախարարությանը 2014 թվականին հատկացնել 5,000.0 հազար դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով:
      2. Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառում​ների մասին» N 1414-Ն որոշման N 11 հավելվածի N N  11.17 և 12 աղյուսակներում կատարել լրացումներ` համաձայն N N 1 և 2 հավելվածների:

     3. Հայաստանի Հանրապետության մշակույթի նախարարին` սույն որոշման 1-ին կետով  հատ​կացված գումարը  «ՌեԱնիմանիա» Երևանի միջազգային անիմացիոն կինոփառատոն» հասարակական կազմակերպությանը տրամադրել  նվիրաբերության պայմանագրի հիման վրա:
4. Սահմանել, որ սույն որոշման 1-ին կետով հատկացված գումարի տեղաբաշխման վրա չեն տարածվում Հայաստանի Հանրապետության կառավարության 2003 թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշման հավելվածով սահմանված գումարների տեղաբաշխման ընթացակարգի պահանջները:

          ՀՀ մշակույթի նախարար                               Հասմիկ Պողոսյան
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մշակույթի նախարարությանը գումար հատկացնելու, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին»  Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.  Իրավական ակտի անհրաժեշտությունը

    «Հայաստանի Հանրապետության մշակույթի նախարարությանը գումար հատկացնելու, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ   կատարելու մասին»   Հայաս-տանի Հանրապետության կառավարության որոշման նախա​գծի ընդունման անհրաժեշտությունը պայմանավորված է՝

 Անիմացիոն կինոյի դասականներին ծանոթանալու, հայրենական ժամանակակից անիմացիոն կինոարտադրանքը ցուցադրելու, արտերկրյա ստեղ-ծագործողների և արտադրողների հետ մասնագիտական նոր ծանոթություններ ստեղծելու, ինչպես նաև համաշխարհային խոշորագույն անիմացիոն ֆիլմերը և ռեժիսորներին ներկայացնելու համատեքստում «ՌեԱնիմանիա» Երևանի միջազ-գային անիմացիոն կինոփառատոնի խթանիչ ներուժով և նշանակությամբ: 


2.  Ընթացիկ իրավիճակը և խնդիրները
Ոլորտում պետական քաղաքականությունը նպատակաուղղված է հայկական մուլտիպլիկացիայի հարուստ ավանդույթների պահպանմանն ու տարածմանը: Վերոնշյալ համատեքստում առանձնահատուկ դեր և նշանակություն է ստանում միջազգային անիմացիոն կինոփառատոնի իրականացումը Հայաստանում: 2009 թ. արդեն ավանդական դարձած «ՌեԱնիմանիա» Երևանի միջազգային կինոփառատոնը Հայաստանի կինո-հանդիսատեսին է ներկայացնում համաշխարհային անիմացիոն արվեստի լավագույն ֆիլմերը: Փառատոնի շրջանակներում անց են կացվում վարպետության դասընթացներ աշխարհահռչակ անիմատորների ու պրոդյուսերների մասնակցությամբ՝ Տիցիանա Լոսկի /Ֆրանսիա/, Ջուլիա Ռիվոլթա /Իտալիա/, Ռասա Միշկինիտե /Լիտվա/:  Փառատոնի առջև դրված խնդիրներից է նպաստել հայաստանյան անիմացիայի զարգացմանը` կապեր հաստատելով միջազգային անիմացիոն հեղինակավոր ստուդիաների և փառատոների հետ և խթանելով հայաստանյան անիմատորների մասնակցությունը նրանց կողմից առաջարկվող ծրագրերում:
4. Կարգավորման նպատակը և բնույթը

Վերոնշյալ համատեքստում տարեցտարի ընդլայնվում է «ՌեԱնիմանիա» Երևանի միջազգային անիմացիոն կինոփառատոնի նկատմամբ հետաքրքրվածությունը աշխարհահռչակ անվանի պրոդյուսերների և արտադրողների կողմից, ինչն իր հերթին նպաստում է ծրագրի առավել բազմազան և հագեցված լինելուն: 2014 թ. փառատոնն իր մեջ ներառում է վարպետության դասեր, սկսնակ անիմատորների կողմից ներկայացվող նախագծերի շնորհանդեսներ, ինչպես նաև կինոդիտումների լայն ծրագիր «Մոսկվա» կինոթատրոնում: Վերոնշյալ ծրագիրը պատշաճ իրականացնելու նպատակով անհրաժեշտ է լրացուցիչ ֆինանսավորում:  
5. Նախագծի մշակման գործընթացում ներգրավված ինստիտուտները և անձինք

            ՀՀ մշակույթի նախարարություն, «ՌեԱնիմանիա» Երևանի միջազգային անիմացիոն կինոփառատոն» հասարակական կազմակերպություն:

6. Իրավական ակտի կիրառման դեպքում ակնկալվող արդյունքը
    Որոշման նախագծի ընդունումը կնպաստի հայրենական ժամանակակից անիմացիոն կինոարտադրանքը հանրահռչակելուն, արտերկրյա ստեղծագոր-ծողների և արտադրողների հետ մասնագիտական նոր ծանոթություններ հաստատելուն, ինչպես նաև հայաստանյան անիմատորների մասնակցությունն աշխարհահռչակ անիմատորների և պրոդյուսերների կողմից առաջարկվող ծրագրերում:
